





Numri i Gazetës Zyrtare:87/2020
Data e njoftimit të Gazetës Zyrtare:2.4.2020

Në pajtim me nenin 39, paragrafi 3 të Ligjit të Ekzekutimit të Sanksioneve (“Gazeta Zyrtare e Republikës së Maqedonisë të Veriut” nr. 99/19, dhe 220/19), ministri i Drejtësisë, miratoi:



RREGULLORE TË RENDIT SHTËPIAK
për ekzekutimin e
masës së paraburgimit në repartet e paraburgimit të burgjeve




I. DISPOZITAT E PËRGJITHSHME


Neni 1
	Në këtë Rregullore është përshkruar rendi shtëpiak për ekzekutimin e masës së paraburgimit në repartet e paraburgimit të burgjeve.

Neni 2
	Personat me masë të shqiptuar të paraburgimit (në tekstin e mëtejmë: personat në paraburgim) zbatojnë masën e paraburgimit në mjedise të caktuara të burgut (në tekstin e mëtejmë: repartet e paraburgimit).

Neni 3
	Të paraburgosurit trajtohen në pajtim me konventat ndërkombëtare të ratifikuara në pajtim me Kushtetutën e Republikës së Maqedonisë të Veriut, dispozitat kushtetuese dhe ligjore që rregullojnë statusin ligjor të të paraburgosurve.

Neni 4
        Gjatë ekzekutimit të masës së paraburgimit, mbrohet shëndeti fizik dhe mendor i personit të paraburgosur, ndërsa kujdeset për ruajtjen e rendit dhe të disiplinës në burg, pa cenuar dinjitetin e personit të paraburgosur.

Neni 5
	Me kërkesë të personit të paraburgosur, menjëherë pas rekrutimit ose transferimit nga një repart i paraburgimit personi zyrtar për atë e njofton familjen e vet ose personin që i paraburgosuri do ta caktojë.
Drejtori i burgut informon gjykatën kompetente sa më shpejt që të jetë e mundur, nëse personi i paraburgosur arrestohet me urdhër.
	Nëse i paraburgosuri është i huaj, ai ose ajo lejohen menjëherë të kontaktojnë misionin konsullor ose diplomatik të vendit, vendas i të cilit është ose i një shteti i autorizuar ndryshe për të marrë njoftime të tilla sipas ligjit ndërkombëtar, ose nëse ai/ajo është një refugjat ose person pa nënshtetësi me përfaqësuesit e organizatave ndërkombëtare për mbrojtjen e personave me status të tillë.


II. PRANIMI I PERSONAVE TË PARABURGOSUR

Neni 6
	Një person i paraburgosur  mund të pranohet ose të mbahet në burg vetëm në bazë të një vendimi të marrë nga një gjykatë kompetente me të cilën është caktuar ose zgjatur masa e paraburgimit, e cila do t'i paraqitet burgut dhe personit të paraburgosur.

Neni 7
       Për marrjen e personit të paraburgosur, lëshohet një konfirmim me shkrim nga një zyrtar i autorizuar, në të cilin shënohet data dhe koha e marrjes.

Neni 8
       Pas marrjes, në dosje futen të dhënat për personin e paraburgosur.

Neni 9
	Kontrolli personal i personit të paraburgosur kryhet nga një zyrtar i të njëjtës gjini, dhe dy zyrtarë të së njëjtës gjini me personin e paraburgosur duhet të janë të pranishëm detyrimisht në kontroll.
	Kërkimi kryhet në një mënyrë që të respektohet dinjiteti i lindur njerëzor dhe privatësia e personit të paraburgosur që kontrollohet, si dhe parimet e ligjshmërisë, proporcionalitetit dhe domosdoshmërisë.
	Zyrtarët nuk duhet të përdorin kontrollimin për të ngacmuar, frikësuar ose ndërhyrë në mënyrë të panevojshme në privatësinë e një të paraburgosuri.

Neni 10
	Pas pranimit të personit të paraburgosur kryhet një kontroll mjekësor nga punonjësi shëndetësor. Kontrolli regjistrohet në dokumentacionin e duhur për të paraburgosurit.
	Kontrolli mjekësor kryhet pa praninë e një anëtari të policisë së burgut menjëherë, dhe jo më vonë se 24 orë pas pranimit të personit të paraburgosur.
Në rast se i paraburgosuri zbulohet se ka ndonjë dëmtim të shkaktuar nga përdorimi i forcës fizike ose mjeteve të detyrimit ose shenjave të tjera të dhunës fizike dhe psikologjike, punonjësi shëndetësor duhet të përpilojë një procesverbal raport me një përshkrim të hollësishëm të lëndimeve dhe një përfundim mbi mënyrën dhe mjetet me të cilën janë shkaktuar ato lëndime.
	Për shkeljet e identifikuara, punonjësi shëndetësor menjëherë duhet ta njoftojë drejtorin e burgut. Për situatën e krijuar drejtori i burgut menjëherë njofton me shkrim prokurorin kompetent publik.

Neni 11
	I paraburgosuri mund të mbajë nga sendet për përdorim personal: rroba, mbathje, shtroja të veta,  sende të nevojshme të higjienës personale (furçë dhëmbësh, sapun, peshqir, shami, çorape, krehër), gota, si dhe të sigurojë me shpenzimet e tij: ushqim, libra, gazeta dhe gjëra të tjera që plotësojnë nevojat e tij të rregullta, nëse nuk do të ishte e dëmshme për zhvillimin e suksesshëm të procedurës.
	Të paraburgosurit i merren thika, gërshërët, pajisjet e rruajtjes, rripi, lidhëset e këpucëve dhe sendet që mund të shkaktojnë lëndime trupore dhe që rrezikojnë jetën e tij ose të të tjerëve, sende me vlerë dhe parat. 
	Sendet e marra regjistrohen në dokumentacionin e duhur për të paraburgosurit, duke shënuar datën, orën dhe llojin e sendeve të marra.
	Për sendet e marra përgatitet procesverbal, në të cilat regjistrohet lloji, sasia dhe karakteristikat e tyre. 
	Procesverbali për sendet e marra nënshkruhet nga: zyrtari i autorizuar që ka kryer kontrollin dhe personi i paraburgosur. Dhe një kopje e procesverbalit i lëshohet të paraburgosurit.

Neni 12
	Sendet e konfiskuara ruhen në depon e burgut, me përjashtim të sendeve me vlerë dhe parave që mbahen në një sef  ose në një vend të sigurt në burg.
 	Me miratimin e një gjykate kompetente, sendet e konfiskuara nga personi i ndaluar mund t'i dorëzohen familjes së tij ose një personi tjetër që do të përcaktohet nga ai.

III. VENDOSJA E PERSONAVE TË PARABURGOSUR 
Neni 13
	Personat e paraburgosur vendosen në reparte speciale në burg veç nga të dënuarit.
	Në varësi të ambienteve të vendosjes në dispozicion, drejtori i burgut ose një zyrtar i autorizuar i vendos të paraburgosurit në repartin e paraburgimit të burgut.
	Gjatë kohëzgjatjes së masës së paraburgimit për arsye sigurie personi i ndaluar mund të zhvendoset nga dhoma në dhomë.

Neni 14
	Dhomat e paraburgimit për të paraburgosurit duhet t’i plotësojnë kërkesat e hapësirës, ​​shëndetit dhe higjienës.
	Në të njëjtën hapësirë nuk vendosen personat e paraburgosur, nga gjinia e kundërt dhe bashkëpunëtorët e krimit të bërë.
	Të paraburgosurit e mitur vendosen veçmas nga të paraburgosurit e rritur.

Neni 15
	Një i paraburgosur mund të veshë rrobat e tij/saj me kusht që të jenë të pastra dhe të rregullta, si dhe të përdorë çarçafin e tij/saj.

Neni 16
	Gjatë pritjes, të paraburgosurit njihen me  rendin shtëpiak për kryerjen e masës së paraburgimit në repartin e paraburgimit në burgje.


IV. MBROJTJA SHËNDETËSORE DHE USHQIMI I PERSONAVE TË PARABURGOSUR

Neni 17
	Punonjësi shëndetësor kujdeset për gjendjen shëndetësore të të paraburgosurve.
	Secili person i paraburgosur  ka një karton shëndetësor në të cilën pas marrjes, gjatë ekzekutimit të masës së paraburgimit dhe pas lirimit futen të gjitha të dhënat për gjendjen e tij/saj shëndetësore.

Neni 18
	Gjatë pranimit, të paraburgosurit i lejohet të lahet, dhe në qoftë se është e nevojshme, rrobat dhe sendet e tij dezinfektohen.

Neni 19
	Të paraburgosurit mbajnë higjienë të mirë të trupit dhe veshjeve, dhe drejtoria e burgut u siguron atyre kushtet e nevojshme.
	Rruajtja e personave të paraburgosur bëhet çdo ditë pune, a qethja e flokëve bëhet të paktën një herë në muaj.
	Larja e burrave të paraburgosur bëhet të paktën dy herë në javë.
	Të paraburgosurat femra duhet të kenë të gjitha kushtet e nevojshme dhe  materialet e nevojshme për nevojat specifike të higjienës së grave, përfshirë fasha falas dhe qasje të vazhdueshme në ujë për të ruajtur higjienën e grave dhe fëmijëve, veçanërisht gratë shtatzëna, gratë që ushqejnë me gji ose gjatë ciklit menstrual.

Neni 20
	Të paraburgosurit mbajnë higjienë ditore në hapësirat ku po qëndrojnë.
	Çarçafët tunden dhe ajrosen rregullisht të paktën një herë në javë, dhe ndërrohen çdo 15 ditë.

Neni 21
          Punonjësi  shëndetësor rregullisht kontrollon higjienën e të paraburgosurve dhe ambientet në të cilat ata qëndrojnë.

Neni 22
Nëse ka kushte në repartin e paraburgimit të burgut, me kërkesë të personit të paraburgosur, ai/ajo lejohet të angazhohet me punë. 
	Nëse personi i paraburgosur  vendos të punojë, ai do të paguhet për punën e tij.

Neni 23
	Në rast të shëndetit të dëmtuar, një të paraburgosuri i jepet ndihma mjekësore në klinikën e burgut ose në një hapësirë tjetër të përshtatshme.
	Personi i paraburgosur mund vetëm të lajmërohet për një kontroll mjekësor. Kontrolli regjistrohet në dokumentacionin në repartin e paraburgimit të burgut.
	Kur ka nevojë për trajtim spitalor, i paraburgosuri dërgohet në spitalin më të afërt me miratimin e gjykatës kompetente. Për shtrimin në spital menjëherë me shkrim njoftohet gjykata kompetente.

Neni 24
        Me  lejen dhe  mbikëqyrjen  e gjykatës  kompetente  ose  nën mbikëqyrjen e personit të caktuar nga gjykata kompetente,  personi i paraburgosur mund të kontrollohet nga punonjësi i kujdesit shëndetësor të zgjedhur prej tij, dhe shpenzimet e bëra do të barten nga ai. I paraburgosuri më parë është kontrolluar nga punonjësi shëndetësor i burgut.  Kontrolli i personit të paraburgosur kryhet gjatë orarit të punës në klinikën e burgut,  në një dhomë tjetër të përshtatshme ose në një institucion shëndetësor. Në raste urgjente, një kontroll mjekësor mund të kryhet gjatë gjithë kohës. 
	Në kontrolle merr pjesë edhe punonjësi shëndetësor. 

Neni 25
	Në rast se gjatë ekzekutimit të masës së paraburgimit tek personi i paraburgosur konstatohet se ka dëmtime të shkaktuara nga përdorimi i forcës fizike ose mjete të detyrimit ose shenja të tjera të dhunës fizike psikologjike, punonjësi shëndetësor duhet të raportojë raport të hollësishëm të dëmtimeve dhe një përfundim për mënyrën dhe mjetet me të cilat janë shkaktuar dëmtimet.
	Për konstatimin e dëmtimeve, punonjësi shëndetësor menjëherë duhet të njoftojë drejtorin e burgut. Për situatën e krijuar, drejtori i burgut menjëherë me shkrim njofton prokurorin publik kompetent. 

Neni 26
	I paraburgosuri mund të sigurojë barna me shpenzimet e tij nëpërmjet familjes ose personave të autorizuar nga i paraburgosuri ose anëtarët e familjes së tij.
	Barnat rishikohen dhe aprovohen nga një profesionist i kujdesit shëndetësor.
Neni 27
	Të paraburgosurit marrin ushqim falas. Ushqimi jepet në tre vakte në ditë.
	Koha për mëngjes, drekë dhe darkë përcaktohen nga drejtori i burgut.
	Sasia dhe lloji i ushqimit, si dhe shtesat për të miturit dhe gratë shtatzëna jepen sipas tabelës  së ushqimit të personave të paraburgosur.        
	Të paraburgosurve të sëmurë u jepet një dietë e veçantë me miratimin e mjekut.
Kontrolli i cilësisë së ushqimit kryhet rregullisht nga punonjësi shëndetësor.

Neni 28
	Nëse i paraburgosuri ushqehet me shpenzimet e tij/saj, administrata e burgut e lejon atë të sigurojë ushqim. I paraburgosuri mund të parapaguhet për ushqim nëpërmjet administratës së burgut nëse ka fonde të parave si depozitë e tij. Ushqimi mund të sigurohet nga familja e tij, si dhe persona të tjerë me miratimin e gjykatës kompetente.
	Kur një i paraburgosur merr ushqim dhe pije freskuese nga familja e tij, persona të  autorizuar nga i paraburgosuri ose anëtarët e familjes së tij mund të marrin vetëm ushqime dhe pije freskuese të cilat janë të paketuara në mënyrë industriale me një deklaratë në paketim plastik, në një tetrapak, paketim qelqi ose paketim kallaji, dhe që nuk përgatitet në shtëpi.

Neni 29
	Ushqimi, enët dhe sendet e tjera në të cilat sillet apo dërgohet ushqimi kontrollohen nga një anëtar i policisë së burgut ose një zyrtar tjetër i autorizuar i burgut, dhe më pas i dorëzohen të paraburgosurit.
       Nëse gjatë  inspektimit gjenden objekte të fshehura, njoftohet gjykata kompetente dhe veprohet sipas vendimit të saj.

Neni 30
	Të paraburgosurit nuk mund të marrin ose t’iu lejohen pijet alkoolike.


V. LËVIZJE NË AJËR TË PASTËR, AKTIVITETE TË LIRA, SPORT DHE REKREACION


Neni 31
	Personave të paraburgosur u lejohet të qëndrojnë në ajër të pastër për të paktën dy orë çdo ditë në një hapësirë të caktuar të burgut.
	Në ajër të pastër ecin së bashku personat të cilët qëndrojnë në të njëjtën dhomë. 
	Në të njëjtën kohë nuk mund të shëtisin personat e paraburgosur nga dhomat e ndryshme, edhe atë:
· personat e paraburgosur të cilët morën pjesë në realizimin e të njëjtës vepër penale;
· personave të paraburgosur ecja e përbashkët e të cilëve mund të jetë e dëmshme për procedurën për arsye të tjera (njohja dhe transmetimi i informacioneve;
· personat e paraburgosur të gjinisë mashkullore dhe femërore;
· të miturit dhe të paraburgosurit e rritur dhe 
· personat e paraburgosur me persona të cilët vuajnë dënim me burg.

	Gjatë shëtitjes, personat e paraburgosur lëvizin lirshëm dhe mund të bisedojnë pa bërë zhurmë.
	Të moshuarit dhe të sëmurët të cilët nuk janë në gjendje të ecin, në kohën e caktuar për të ecur mund ta shfrytëzojnë për ajër të pastër.
	Ecja kryhet nën mbikëqyrjen e anëtarëve të policisë së burgut.
	Të paraburgosurit lejohen të kryejnë veprimtari fizike dhe rekreative brenda aftësive të repartit të paraburgimit në burg, por jo në llogari të kohës që të paraburgosurit kalojnë në ajër të pastër.

Neni 32
	Në secilën dhomë, të paraburgosurit mund të kenë një radio dhe një televizor mbi parimin e ndezjes dhe fikjes qendrore, me një madhësi ekrani deri në 20 inç, domethënë 51 centimetër. 
	Marrësi i radios dhe televizionit mund të sigurohet nga burgu ose i paraburgosuri.

Neni 33
	Drejtori i institucionit përcakton në mënyrë më të detajuar llojin, mënyrën dhe orarin e aktiviteteve ditore.


VI. VIZITAT, LETRAT DHE PRANIMI I DËRGESAVE 

Neni 34
	Vizitat e të paraburgosurve kryhen në dhoma të përcaktuara posaçërisht për atë qëllim, të pajisura në mënyrë që të mundësojnë kontakt pamor dhe dëgjimor midis të paraburgosurit dhe vizitorit, por për të parandaluar kontaktin e drejtpërdrejtë fizik.
	Vizita e të paraburgosurit mund të zgjasë nga 30 deri në 60 minuta, dhe me lejen e drejtorit të burgut, vizita mund të zgjasë edhe më shumë.
	Vizitat e të paraburgosurve kryhen në prani të një pjesëtari të policisë së burgut i cili ka mundësinë të vëzhgojë, por jo të dëgjojë bisedën.
	Një anëtar i policisë së burgut i pranishëm në vizitë mund të përfundojë vizitën nëse i paraburgosuri dhe vizitori e përdorin vizitën në një mënyrë që mund të ndikojë negativisht në zhvillimin e procedurave.
	Për përfundimin e vizitës dhe arsyet që e çuan deri aty, administrata e burgut e njofton me shkrim gjykatën kompetente.
	Nëse gjykata kompetente miraton një bisedë që një i paraburgosur pa praninë e një anëtari të policisë së burgut, administrata e burgut do të lehtësojë bisedën e aprovuar, pa cenuar sigurinë e burgut.

Neni 35
	Avokati mbrojtës i t ë paraburgosurit mund ta vizitojë të paraburgosurin çdo ditë pune pa kufizim të kohëzgjatjes së vizitës, por brenda orarit të punës. Si përjashtim, me miratimin e gjykatës kompetente, vizita mund të bëhet në një ditë tjetër ose jashtë orarit të punës.
	Vizita e personit të ndaluar nga mbrojtësi kryhet në një dhomë të veçantë për atë qëllim pa praninë e një pjesëtari të policisë së burgut.
	Avokati mbrojtës mund ta bëjë vizitën, nëse ai/ajo ka një prokurë në dy kopje të vërtetuara me vulën e pranimit të gjykatës kompetente dhe nënshkrimin e gjykatësit, njëra prej të cilave është në origjinal. Kopja origjinale bëhet pjesë integrale e letërnjoftimit të të paraburgosurit.
	Një anëtar i policisë së burgut mund të ndërpresë vizitën, nëse vëren se i paraburgosuri dhe mbrojtësi e përdorin vizitën në një mënyrë që mund të ndikojë negativisht në zhvillimin e procedurave. Për përfundimin e vizitës dhe arsyet që e çuan atë, administrata e burgut njofton me shkrim gjykatën kompetente.

Neni 36
	Me miratimin e gjykatës kompetente, të paraburgosurit mund të bëjnë thirrje telefonike në numrat e telefonit të aprovuar më parë.

Neni 37
	Të gjitha dërgesat me shkrim të dërguara ose të marra nga personi i paraburgosur,  administrata e burgut i dërgon ato në gjykatën kompetente dhe vepron sipas vendimit të saj. Gjatë dorëzimit të postës në gjykatën kompetente, shënohet dita e marrjes së dërgesës. 
	Të gjitha dërgesat të cilat i pranon personi i paraburgosur dhe të dërguara regjistrohen në dokumentacionin e duhur për të paraburgosurit.

Neni 38
	Personi i paraburgosur mund të pranoj pako me peshë deri në 5kg me veshje, këpucë, çarçafë ose sende të ngjashme si dhe produkte ushqimore, të cilat dërgohen personalisht ose dërgohen me postë.
	Dërguesi ose bartësi i pakos duhet të bashkëngjit një regjistrim të përmbajtjes.
	Pako të dërguara me postë pranohen çdo ditë.
	Nga ana e drejtorit të burgut orari ditor përcakton ditët dhe kohën në të cilën merren paketat.

Neni 39
	Pakot rishikohen para se t’i dorëzohen të paraburgosurit.
	Rishikimi i paketës së dorëzuar kryhet nga një person zyrtar në prani të bartësit dhe së bashku me bartësin ata nënshkruajnë regjistrimin e përmbajtjes, dhe personi i paraburgosur nënshkruan këtë regjistër kur pakoja shkarkohet. 
 	Pakoja e marrë me postë rishikohet nga një zyrtar në prani të personit të paraburgosur, pas së cilës ata të dy nënshkruajnë regjistrin e përmbajtjes. 	Paketat e paragrafëve 2 dhe 3 do të inspektohen gjithashtu nga një skaner. 
	Nëse gjatë inspektimit gjenden sende që nuk lejohen dhe që i paraburgosuri nuk mund t’i mbajë me vete, ato konfiskohen me një vërtetim dhe menjëherë njoftohet gjykata kompetente.
	Sendet të cilat merren trajtohen në përputhje me dispozitat e kësaj rregulloreje.

Neni 40
	Të paraburgosurit nuk posedojnë para në dorë.
	Kur paraja gjendet tek i paraburgosuri, ajo menjëherë merret dhe mbahet si depozitë e tij.
	Për marrjen e fondit të parave përpilohet procesverbal në pajtim me nenin 11, paragrafët 4 dhe 5 të kësaj rregulloreje.
	Paratë të cilat me postë i dërgohen personit të paraburgosur mbahen si depozitë e tij në burg, dhe shuma regjistrohet në librin e magazinës për depozitat e të paraburgosurve.
Me paratë e depozitës personi i paraburgosur mund të sigurojë ushqim, veshje dhe sende të tjera të cilat mund t’i posedojë.

VII. MIRËMBAJTJA E RENDIT DHE I DISIPLINËS NË REPARTIN E PARABURGIMIT TË BURGUT 

Neni 41
	Gjatë masës së paraburgimit, personat e paraburgosur u përmbahen urdhrave të drejtorit të burgut dhe anëtarëve të policisë së burgut, duke respektuar dispozitat e kësaj rregulloreje.

Neni 42
	Personat e paraburgosur nuk duhet të:
· bëjnë zhurmë, me zë të lartë të debatojnë, të zihen, të bërtasin, t ë hedhin sende të ndryshme nga dritarja;
· bëjnë tatuazhe  dhe   vetë dëmtohen;
· bëjnë tregti të barnave,  shkëmbimi i sendeve, të bëjnë huazimin e sendeve;
· marrin pjesë në lojërat e fatit;
· shkruajnë në mure,  mobilie dhe pajisje të burgut;
· bëjnë zhvendosjen e mobilieve në dhomë .

Të paraburgosurit ruajnë  me kujdes pajisjet në dhomën ku qëndrojnë. Për çdo dëmtim të qëllimshëm të pajisjeve, dëmi paguhet nga i paraburgosuri.

Neni 43
Çdo korrespondencë dhe bisedë midis të burgosurve të vendosur në dhoma të ndryshme, midis të paraburgosurve dhe të dënuarve, si dhe çdo komunikim i paautorizuar gojor ose me shkrim me një person që gjendet në burg, do të parandalohet nga zyrtari i autorizuar.
	Personat e paraburgosur të cilët janë të vendosur në dhoma të ndryshme nuk munden pa pëlqimin e drejtorit të burgut në mes tyre të shkëmbejnë libra, gazeta, dhe sende të përshtatshme për të transmetuar informacione.
Të paraburgosurit nuk mund në mes veti të kryejnë blerjen dhe shitjen ose zëvendësimin e sendeve.

Neni 44
Në rast të marrëveshjes së personave të paraburgosur që mund të jetë е dëmshme për zhvillimin e procedurës dhe sigurinë e entit nga ana e drejtorit të burgut, në raste urgjente edhe nga komandanti i policisë së burgut, bëhet transferimi i personave të paraburgosur në repartin e paraburgimit në burg.

Neni 45
Mosrespektimi i dispozitave të këtij rregulli dhe urdhrave të drejtorit të burgut dhe anëtarëve të policisë së burgut përbën shkelje disiplinore.
Për çdo shkelje disiplinore të personave të paraburgosur, drejtori i burgut do të informojë gjykatën kompetente më së voni brenda tri ditësh.

Neni 46
 	Në rast të arratisjes së një personi të paraburgosur, drejtori i burgut menjëherë informon Ministrinë e Punëve të Brendshme dhe gjykatën kompetente.

Neni 47
Mjetet e detyrimit dhe masat e veçanta për ruajtjen e rendit dhe sigurisë, zyrtari i autorizuar mund t'i përdorë vetëm në kushtet e parashikuara nga ligji ose aktet nënligjore.







VIII. PËRCJELLJA DHE LIRIMI NGA REPARTI I PARABURGIMIT TË BURGUT 


Neni 48
Shoqërimi (përcjellja) i një personi të paraburgosur kryhet vetëm me urdhër me shkrim nga gjykata kompetente.
Një person i paraburgosur shoqërohet nga pjesëtarët e policisë së burgut. Urdhri i shoqërimit ruhet në dokumentacionin e duhur për të paraburgosurit deri në përfundim të procedurës.

Neni 49
Lirimi i personit të paraburgosur bëhet pas një vendimi përfundimtar nga gjykata kompetente.
Drejtoria e burgut do ta lirojë personin e paraburgosur pas marrjes së vendimit të përmendur në paragrafin 1 të këtij neni brenda kohës së caktuar.
Lirimi i personit të ndaluar regjistrohet në dokumentacionin përkatës për personat e ndaluar.

Neni 50
Gjatë  lirimit të personit të paraburgosur, kryhet një kontroll nga punonjësi shëndetësor. Kontrolli regjistrohet në dokumentacionin e duhur për të paraburgosurit.

Neni 51
Gjatë lirimit, të paraburgosurit i dorëzohen të gjitha sendet e marra dhe paratë e gatshme të mbajtura si depozitë.
Për sendet e konfiskuara të dorëzuara, administrata e burgut lëshon një vërtetim i cili nënshkruhet nga personi i ndaluar dhe një zyrtar i autorizuar.

Neni 52
Kur një i paraburgosur transferohet në repartin e paraburgimit të një burgu tjetër, në dokumentacionin përkatës për të paraburgosurit, regjistrohet emri i gjykatës kompetente që lëshoi ​​urdhrin, numri dhe data e urdhrit, kur dhe në cilin burg është dërguar personi i paraburgosur.
Kur një i paraburgosur transferohet në një repart paraburgimi të një burgu tjetër, sendet e tij të konfiskuara dhe paratë e mbajtura si depozitë dorëzohen.
         Gjatë pranimit në njësinë e paraburgimit të burgut ku personi i paraburgosur transferohet, ai veprohet në pajtim me nenet 6, 7, 8, 9, 10, 11 dhe 12 të kësaj rregulloreje.

Neni 53
Në rast të vdekjes së një të paraburgosuri, drejtori i burgut njofton menjëherë Ministrinë e Drejtësisë, gjykatën kompetente, prokurorin publik kompetent dhe familjen e të ndjerit.
Pas shkaqeve të konstatuara të vdekjes nga gjykata kompetente, i ndjeri i dorëzohet familjes së tij. Në rast se i ndjeri nuk ka familje ose për ndonjë arsye familja nuk dëshiron të kryejë varrimin, kostoja e varrimit përballohet nga gjykata kompetente.
Sendet e të ndjerit i dorëzohen familjes së tij.
Për vdekjen e personit të paraburgosur, burgu me shkrim duhet ta njoftoj organin kompetent për mbajtjen e të dhënave personale.

 IX. DISPOZITAT PËRFUNDIMTARE
Neni 54
Në ditën e hyrjes në fuqi të kësaj rregulloreje, do të pushojë të vlejë Rregullorja e rendit shtëpiak për ekzekutimin e masës së paraburgimit në repartet e paraburgimit të burgjeve (“Gazeta Zyrtare e Republikës së Maqedonisë” nr. 101/11) 







Neni 55
Kjo Rregullore hyn në fuqi ditën pas ditës së botimit në Gazetën Zyrtare të Republikës së Maqedonisë të Veriut.

